Skyfie 1

Geborg deur Bybel-Media
Skyfie 2

Hand 10:44-48
1. Die deurlopende PP-agtergrond (die PowerPoint Background Image)
Die Model T-Ford met die ‘crank-start’ herinner ons dat ons moet bly fokus op die eintlike goed en nie op die tegniek of die verpakking wat in die verlede gewerk het nie.  Sien storie aan die einde (Skyfie 28).
Skyfie 3 en 4

2. Teks 
Mense wat nie Jode is nie, ontvang die Heilige Gees
44Terwyl Petrus nog praat, het die Heilige Gees op almal gekom wat na die woord geluister het. 45–46Toe die Joodse gelowiges wat saam met Petrus gekom het, hoor hoe die mense ongewone tale of klanke gebruik en God prys, was hulle baie verbaas dat die Heilige Gees as gawe uitgestort is ook op mense wat nie Jode is nie. En Petrus sê: 47”Hierdie mense het net soos ons die Heilige Gees ontvang. Wat kan dan verhinder dat hulle nou met water gedoop word?”
48Toe het hy beveel dat hulle in die Naam van Jesus Christus gedoop moet word. Daarna het hulle hom gevra om ’n paar dae by hulle te bly.

Skyfie 5

3. God versamel ons en ons is bly
Skyfie 6

3.1. Fokus 
Kan jy my hoor?

Vertaal self:

An elderly grandfather was growing deaf, so he decided to buy a hearing aid. Two weeks later he stopped at the store where he had bought it and told the manager he could now pick up conversation quite easily, even in the next room. “Your relatives must be happy to know that you can hear so much better,” beamed the delighted storeowner. “Oh, I haven't told them yet,” the man chuckled. “I've just been sitting around listening -- and you know what? I changed my will twice!”

Skyfie 7
God verander nie, maar Hy wil hê ons moet verander

’n Mens wonder soms wat dink die Here oor ons optrede teenoor mekaar en wie ons uitsluit en insluit, ook hoe ons reageer op verandering! 

Gelukkig weet ons Hy verander nie Sy testament nie... ons bly Sy erfgename!  Kom ons verander ons optrede. Dis waarmee Hand 10 ons wil konfronteer vandag.

Skyfie 8 en 9
3.2. Familie-oomblik
Neem ’n tennisbal en gooi dit ewe skielik tussen die kinders in.  Kyk wie kan dit vang.  Doen dit met ’n tweede tennisbal, maar waarsku hulle dié keer eers en kyk of daar iemand is wat dit kan raak vang.

Sê dan dat jy dit nou vir ’n derde keer gaan doen, maar gooi hierdie keer ’n rugbybal.  Doen dit vir ’n vierde keer met die waarskuwing:  “Hier kom nog een!”, maar gooi dan ’n muurbal balletjie.  

Vra vir die kinders of hulle dink dit sou makliker gewees het om die balle te vang as hulle voor die tyd geweet het watter tipe balle na hulle toe kom.  

 

Vertel vir die kinders dat die Amerikaanse kinders so lief is om hulle “gloves” na die ‘baseball games’ toe te neem.  Die grootste begeerte van menige toeskouer, is om eendag die bal te kan vang. 

 

Wat belangrik is, is dat jy reg voorbereid moet wees vir die sportsoort wat jy gaan kyk.  As jy jou “baseball glove” Loftus
 toe neem, gaan jy sukkel.  Net so gaan jy sukkel met ’n krieketkolf en ’n muurbal-balletjie.  As jy egter weet wat gaan kom, kan jy daarvoor gereed wees en dit “vang”.  Of moet ons sê “ontvang”.

Daarom kan jy jouself ook afvra: wat is ek gereed om tydens hierdie erediens te ontvang?  

Die klomp Jode in Kornelius se huis het na ’n preek van Petrus geluister en die Heilige Gees ontvang.  Met watter verwagting kom ons na die erediens toe?  Wat wil ons kom vang of ontvang?  Watter handskoene het jy aan?  Bokshandskoene – omdat jy net wil kom baklei?  Vatlappe – omdat jy weet die dinge gaan warm raak?  Of vang-handskoene om die genade van die Here te ontvang?

Skyfie 10
3.3. Loflied

Skyfie 11 en 12

4. God praat met ons en ons luister
4.1. Luister na die Woord

Handelinge 10:44-48 - Die tweede Pinkster.
In dié gedeelte word vertel hoedat die Heilige Gees gekom het op almal wat na Petrus geluister het terwyl hy verklaar het dat die Evangelie vir almal was.  Petrus word as't ware deur die Gees in die rede geval (vgl. 11:15).  Spesifiek kom die Heilige Gees op die heidene wat na hom geluister het, want van die Joodse Christene word gesê dat hulle “verbaas” gestaan het (vers 45).  Só word die profesie van Joël 2:28-32; 3:1-5 vervul dat die heidene ook deel van God se volk sou wees.

Anders as met Pinkster, kom die Gees nie sigbaar en hoorbaar deur wind en vuur nie.  Die koms van die Gees is egter herkenbaar in die herhaling van die spraak wonder van Pinkster (vers 46) en die lof wat aan God gebring word.  

Dit is opvallend dat hier nie gesê word dat hulle in ander tale gepraat het nie, maar net dat hulle in tale gepraat het, wat moontlik daarop dui dat ons reeds hier met glossolalie (1 Kor. 12-14) te doen het (vgl. ?19:6).  

 

Die besnyde gelowiges, dit wil sê die Joodse Christene, was baie verbaas oor die uitstorting van die Gees.  Vir die Jode was die besnydenis immers die maatstaf wat bepaal het of ’n mens ’n Jood was en dus aan die volk van God behoort het.  Laasgenoemde was uiters belangrik aangesien God sy Gees volgens hulle net aan Israel belowe het.  Selfs die godvresendes uit die heidendom was dus nie volledig as deel van God se volk gereken nie.  Hulle kon dus nie deelneem aan die pasga-maal nie (Eks. 12:44) en kon nie verder as die voorhof van die heidene gekom het nie.  Let op, laasgenoemde was nie gereserveer net vir heidene nie, maar is so genoem omdat heidene ook daar toegelaat is.  

Die koms van die Gees op hulle het egter die Christene uit die heiligdom se status finaal verander.  Hulle was nou volwaardig deel van God se familie.  Aanvanklik was die Joodse Christene net verbaas oor die toedrag van sake, maar later het hulle God hieroor geprys (11:18).  Die belangrikste is egter dat hulle self getuies was daarvan dat God besluit het dat die heil ook vir die heidene bedoel is (11:12).  Hulle het naamlik by Kornelius en sy mense van die tekens gehoor (dat hulle die heidene in tale hoor praat en God prys) wat die uitstorting van die Gees op Pinksterdag vergesel het.  Dié dat hulle sê dit was “net soos ons?” (vers 47).  

 

Dit is belangrik om die verhouding tussen die uitstorting van die Gees in hoofstuk 2 en die koms van die Gees by hierdie geleentheid reg te verstaan.  Handelinge 2 se uitstorting van die Gees was eenmalig en het die finale eskatologiese era ingelei.  Waar die evangelie daarna verkondig is in die verskillende kringe of gebiede soos in 1:8 aangegee, het van die besondere tekens van die Pinksterdag gevolg, sonder dat daarmee ’n nuwe uitstorting van die Gees bedoel word.  Die werking van die Gees het dus bloot voortgeduur.

 

Soos met Pinkster, is Petrus die man wat verklaar wat aan die gang is en wat die praktiese implikasie daarvan was.  Aangesien God aan die heidene die Gees gegee het, bestaan daar geen rede om hulle die doop te weier nie (vgl. 8:36).  Die term koluo (“verhinder”) word dikwels in die Nuwe Testament in verband met die doop gebruik (dit kom bv. ook voor by die doop van die ontmande Ethiopiër in 8:17).  Moontlik was dit deel van die doop ritueel dat iemand sou vra of iets verhinder dat die dopeling gedoop word (amper soos die vraag by ons huwelik sluitings of iets die voorgestelde huwelik verhinder).  God het deur die gawe van die Heilige Gees aan hulle, hulle gelykgestel met die Joodse Christene.  Dit is interessant om daarop te let dat hier geen melding van die belydenis van sonde soos in Hand. 2 is nie en dat die uitstorting van die Gees hier vóór hulle doop geskied. 

 

Die interessante is dat Petrus nie self vir Kornelius en sy mense doop nie, maar beveel dat hulle gedoop word.  Jesus self het ook nie gedoop nie (Joh. 4:2), en Paulus het slegs aan enkeles te Korinthe die doop bedien (1 Kor. 1:14, 17).  Die taak van die apostels was dan ook primêr die verkondiging van die evangelie.  Die doop is moontlik bedien deur een van die Christene van Joppe wat saamgegaan het.  

 

Op versoek van die gedoopte, bly Petrus nog ’n paar dae in Caesarea.  Hy het blykbaar sy intrek by Kornelius geneem, sodat dit wat vroeër ongehoord was, nou werklikheid geword het: dat ’n Jood saam met mense geëet het wat nie Jode was nie.  Dat Petrus in die huis van Kornelius gebly het en tafelgemeenskap met hom beoefen het, is ’n bewys dat hy Kornelius ten volle as Christen beskou en aanvaar het.  Só maak Lukas dit bekend dat die bekeerde heidene nie meer as onrein beskou is nie.  Niemand het blykbaar ook voorgestel dat Kornelius besny moes word nie.

Skyfie 13 en 14
4.2. Luister weer na die Woord
Die Joodse gelowiges wat saam met Petrus was, was baie verbaas dat die Heilige Gees ook uitgestort is op mense wat nie Jode is nie (vs 45, 46).

Skyfie 15 en 16
Die teks kom van twee hoeke na ons:

Hoek 1 Inklusief 

Eendag sit ’n klein seuntjie met sy voete binne in die poel water voor die Lincoln Memorial.  Iemand wat daar verby gestap het, het ’n polisieman nader geroep en sterk beswaar gemaak dat sommige kinders geen respek het. Die polisieman het geantwoord: “Ek dink jy is reg” en dan wys hy na die standbeeld van Lincoln, “maar op ’n manier dink ek die seuntjie sou hom nie gehinder het nie.”

Skyfie 17
Ons is lief om mense met ons optrede uit te sluit. Die teks van vandag wil net weer onderstreep, die Christendom is ’n inklusiewe geloof - dit sluit almal in – dit is nie ’n eksklusiewe geloof nie. 

Skyfie 18

Soos Joseph Parker op ’n keer opgemerk het: “Jesus het nooit gekom om ons minder te maak nie. Hy kom altyd om ons meer te maak.”

Skyfie 19
As God sê die wêreld, dan bedoel Hy die HELE wêreld

Die Christendom is ’n geloof van vergroting - dit sluit alle mense in ‘want so lief het God die wêreld gehad (Joh 3:16). Wêreld bedoel almal!

Skyfie 20
The Message vertaal Lukas 15:1 pragtig: “By this time a lot of men and women of doubtful reputation were hanging around Jesus, listening intently.” Dis gewoonlik die soort mense wat ons uitsluit - veral uit die kerk uit... 

Skyfie 21
Die Christendom het nie ’n goeie rekord as dit kom by dit wat God doen nie... 

Skyfie 22
Twee stories om dit te illustreer:
In die kerk:

Toe  Fred Craddock ’n teologiese student was, was hy die aflos predikant van ’n pragtige, klein, witgeverfde kerkie in Oos-Tennessee, in ’n prentjie mooi omgewing.  

Fred het gou ontdek dat nie een van die nuwe mense in die dorp, hulle wat werk vir die groot regerings projek, die kerk bywoon nie. Hulle was arm buitestaanders wat geleef het in woonwaens en tente saam met hulle kinders. 

By ’n kerkraadsvergadering het Craddock gesmeek:  “Ons moet uitreik na die nuwe mense wat hier in die dorp is.”  Maar die voorsitter het geantwoord:  “O, ek dink nie so nie.  Hulle sou nie hier inpas nie.”  

Craddock het beswaar gemaak:  “Maar hulle het die evangelie nodig! Hulle het die kerk nodig”  “Nee, ek dink nie so nie!” het die voorsitter weer geantwoord. 

En net om seker te maak dat dit nie gebeur nie, het die voorsitter die volgende week ’n besluit laat goedkeur dat net mense met eiendom op die dorp aan hierdie gemeente mag behoort. 

Toe hy later professor by Candler Teologiese Kweekskool in Atlanta was, het Craddock die ou dorpie weer gaan besoek. Die kerkgebou was nog steeds daar, maar op die bord voor die gebou het daar nou groot gestaan: “Barbecued Chicken, Ribs & Pork.” 

Dit was nou ’n restaurant vol van alle soorte mense. En Craddock het aan sy vrou gesê: “Dis ’n goeie ding dat dit nie meer ’n kerk is nie, want van hierdie mense sou nie welkom gewees het nie.” 

Skyfie 23
In die wêreld sluit ons Christendom mense uit met ons optredes - die geskiedenis is vol sulke voorbeelde...

Mike Gold, ’n Jood en ook die filosoof van Amerikaanse Kommunisme, het ’n boek geskryf met die titel, A Jew Without Knowing It.
In hierdie boek beskryf hy die volgende insident wat plaasgevind het terwyl hy in New York groot geword het:

Hy is gekonfronteer deur ’n klomp groter seuns - almal nie-Jode. Die kinders het hom ’n vraag gevra waaraan hy nog nooit voorheen gedink het nie. “Seuntjie, is jy ’n “kike”?  Sy antwoord was eenvoudig, aangesien hy nog nooit van die woord gehoor nie:  “Ek weet nie!” 

Die volgende vraag aan hom was:” Is jy ’n Christus moordenaar?” Omdat hy nog nooit van die vraag gehoor het nie, was sy antwoord:  “Ek weet nie!”

Toe besluit die ouer seuns hulle gaan die Joodjie ’n les leer. Hulle het hom geslaan. Hy het huis toe gegaan, bebloed en seer. Later in sy lewe kon hy onthou hoe hy sy stukkende lippe teen sy ma se oor gehou en saggies gevra het:  “Mamma, wie is Christus?”

Skyfie 24
Kol 3:11 gee vir ons die beginsel van inklusiwiteit mooi deur: “Hier is dit nie van belang of iemand Griek of Jood is nie, besny of nie besny nie, andertalig, onbeskaaf, slaaf of vry nie. Hier is Christus alles en in almal.” Dit het hier begin, in Hand 10, dat God die kerk oopgemaak het vir almal met die feit dat die Heilige Gees ook op nie-Jode uitgestort is.  God trek niemand voor nie - almal is ewe belangrik.

Skyfie 25 en 26
Hoek 2: Verandering
Toe Petrus voor hierdie nie-Jode staan, het hy na mense gekyk wie se weë nie soos syne was nie, wie se gedagtes nie soos syne was nie. Tog het hy geweet (hy het dit vroeër by Kornelius geleer- die begin van Hoofstuk 10) dat God besig is om ’n nuwe ding te doen. Wanneer God ’n nuwe ding doen, moet jy jou ou dinge/maniere laat gaan, wat ook al dit mag wees.

Skyfie 27
God het ’n bekende lied begin sing, maar met ’n nuwe wysie, nuwe ritme en ’n nuwe orkes - een wat nie-Jode ingesluit het! Dit was ’n skokkende ommekeer van ’n situasie. 

Luister weer na die reaksie. Lees weer Hand 10:45.  The Message gee dit wonderlik weer: “The believing Jews who had come with Peter couldn't believe it, couldn't believe that the gift of the Holy Spirit was poured out on “outsider” Gentiles.” 

Die ondenkbare het gebeur!  Selfs nie-Jode was erfgename van die evangelie, selfs die gemarginaliseerdes, selfs die dakloses, selfs die verslaafdes, ens. was en is erfgename van die Goeie Nuus.

Skyfie 28
Hoe maak ons ons deur oop vir mense wat buite die kerk in ons gemeenskap staan? Om hulle te bereik, moet ons dikwels dinge laat gaan...  ons manier van dink oor dinge wat miskien mense eerder uitsluit en so God se verandering teenstaan.

 

Daar is die bekende voorbeeld van Henry Ford (vertaal asb self)

In 1908, Henry Ford created his remarkable route to personal profit with his revolutionary hand-cranked Model T “Tin Lizzie,” which sold for $825. By 1914, because of Ford’s production line, the car price dropped to $206. His Model T, which came in every color so long as it was black, achieved a 60 percent market share, and in 17 years 10 million cars were sold. 
But Henry Ford very nearly sat at the table too long, holding losing cards. 
In the 1920s the car market changed. General Motors offered new cars at competitive prices with conveniences that the Model T lacked — like an electric starter. Suddenly this novelty starter took on the characteristics of a desirable consumer product. 1920s drivers demanded conveniences.
Ford wouldn’t let go. Once, when he returned from a vacation, he found his engineers had updated a Tin Lizzie. Ford stomped in its roof and kicked out its windshield.
Finally, sales sputtered and Ford faced reality. He didn’t change just its color or its name — he changed tactics. In May 1927, Ford stopped the Model T’s production. He closed his factory for six months, retooled and then produced: the Model A. The Model A was a winning hand. He still produced personal motorized transportation, but by abandoning the tried and true and experimenting with something new, Ford succeeded in recapturing the market. 
When successful and beloved products fail, it’s time to let go.
Te dikwels is ons lojaal aan taktieke, eerder as aan Christus. Ons is verlief op ’n “crank-start”  (daardie slinger waarmee Model-T aan die gang gekry is) en vergeet dat die hele punt is om die kar aan die gang te kry en aan die gang te hou!

Skyfie 29
God wil ook jou hele lewe verander
Wat van toepassing is op kerke, is ook van toepassing op ons persoonlike lewens. Miskien roep God ons tot totale herontwerp van ons lewens. Miskien roep hy ons op om te laat gaan en ons reg te maak vir ’n groter ervaring van Hom en die lewe!

Skyfie 30
Rosabeth Moss Kanter het geredeneer “Change happens when we become discontented enough with the status quo to actively take steps out of our pain.”

Skyfie 31
Laat ons dit waag om uit die pyn te stap binne in die Lewende Hoop van Jesus Christus, op die uitkyk vir God om nuwe dinge in ons gemeentes en in ons persoonlike lewens te doen.

Skyfie 32
5. God herinner ons en ons is dankbaar
(Doop en Nagmaal moment – waar van toepassing)

5.1. Sakramente 
5.2. Rituele
Skyfie 33

6. God stuur ons uit en ons is gasvry
Skyfie 34 en 35
7. Lied

FLAM-bladmusiek kan afgelaai word by www.flam.co.za

Jy kan gerus die pragtige lied vir jou gemeente aanleer.  Ons het die lied gekies omdat dit ons leer dat deur na God se stem te luister, Hy die nuwe pad wat ons moet loop, vir ons sal wys.
F275.
Kom Praat Met My

(RUBRIEK:  Kruisvuur - Toenadering)

Teks en Musiek:
Neil Büchner


©  2008 Urial Publishing
1.
My gees is stil; nou wil ek luister

Wat wil U hier vir my kom sê?

Ek dors na water – na u fluistering in my

Om my dorre grond te seën

Met die rykdom van U reën

2.
Sonder u stem om my te wys, Heer,

Raak ek verdwaal, en ek raak bang; 

Hardloop verward in alle rigtings om te soek

Wat net U in my kan vul

Wat net U in my kan doen

Refrein:

Kom praat met my!

Laat ek u gedagtes hoor

Kom praat met my!

Ek is hier om te kan leer

Kom praat met my!

Laat my hart verander word

Kom praat met my!

Kom plant U lewenswoord in my.

3.
Maak alles stil in my wat raas, Heer

Maak dit wat hard is sag soos klei

Vorm in my weer die ywer om te wees

Op my knieë, in vrede, Heer

Om by U, intiem, te leer

Refrein:

4.
Wys my U weë, wys my u roepstem

Laat Heer, u wil in my geskied

As ek ooit afdwaal

Laat u stem, net soos die wind

Die lewe in my blaas

En my hart se seile vul

Kom praat met my.
   Skyfie 36
Omdat ons lank vooruit werk aan die PP, kry ons dikwels nader aan die Sondag nog waardevolle idees en voorstelle.  Ons het egter geen manier om jou te laat weet as ons nie jou e-posadres het nie.  Indien jy op ons e-poslys wil wees, stuur vir ons ’n e-pos na nouspowerpoints@gmail.com  met die woord ‘Nous e-poslys’ in die ‘Subject’-lyn.
   Skyfie 37
8. Volgende week:

Ps 110 (Hemelvaart) en 1 Joh 5:9-13

� Verander asb die stadion na gelang van die provinsie wat jou gemeente ondersteun.


� Bronne


Bock, D.L.  Acts


Bruce, F. F.  The Book of Acts


Conzelmann, C.  Acts of the Apostles : A commentary on the Acts of the Apostles. 


Kee, H. C.  To Every Nation under Heaven


De Villiers, J. L.  Die Handelinge van die Apostels.








